
QARAQALPAQSTAN RESPUBLIKASI QANLIKÓL HAM QOŃIRAT 

RAYONLARINDA QUSSHILIQ FERMER XOJALIQLARINDA 

SAQLANIP ATIRǴAN QUSLARDIŃ PASTERELLYOZ KESELLIGI HÁM 

ONIŃ PROFILAKTIKASI 

 

J.E.Rejepbayev., P.W.Nurimova 
Samarqand mamleketlik veterinariya medicinasi sharwashiliq ham 

biotexnologiyalar universitetinin Nokis filiali  

 

Annotaciya. Usı maqalada quslarda pasterellyoz keselliginiń tarqalıwı. 

sebeplerinen baslap, onıń klinikalıq belgileri, diagnostikası hám profilaktikalıq 

ilajları haqqında tolıq maǵlıwmat berilgen. Pasterellyoz keselligi quslar arasında 

awır kesellik bolıp, onıń keń tarqalıwı hám jaman sanitariya sharayatları sebepli 

kesellikti emlewde kóp qıyınshılıqlarǵa dus keledi. Keselliktiń aldın alıw ushın 

sanitariyalıq sharayatlardı jaqsılaw, durıs awqatlandırıwdı támiyinlew hám turaqlı 

vaksinaciya ilajlarin ámelge asırıw kerek. Sonday-aq, maqalada keselliktiń 

diagnostikası, belgileri hám profilaktikası boyınsha usınıslarda keltirilgen.  

Gilt sózler: Pasterellyoz, quslar, bakterial infekciya, Pasterella, sanitariya, 

immunitet, kesellik, profilaktika, vakcina, sharwashılıq. 

 

Kirisiw: Respublikamızdıń awıl xojalıǵınıń tiykarǵı tarmaqlarınan biri 

esaplangan qusshiliqta shirket ham fermer xojaligi siyaqli basqariw formalari 

juzege kelip, qus bas sanin arttiriwda ham qusshiliq onimlerin jetistiriwde salmaqli 

uleslerin qosip, natiyjeli jumis jurgizilip atir. Biraq olardıń tolıq jumıs alıp 

barıwına, bunnan da Veterinariya xızmetin kórsetiwdeg bar bolgan mashqalalar 

ham awil xojaligi quslarinin juqpali bakterial keselliklerinin ushirasiwi siyaqli 

unamsiz faktorlari tosqinliq etpekte. Ásirese pasterellyozdıń geografiyalıq keń 

tarqalıwı, barlıq túrdegi úy haywanları, kóplegen jabayı haywanlar hám quslardıń 

beyimligi, xojalıqlar, hátteki rayon sharwashılıǵına da úlken ekonomikalıq zıyan 

tiyiwi, bar diagnostika usılları, specifikalıq hám profilaktikalıq hám de kesellikke 

qarsı gúresiw ilajların jetilistiriwdi talap etedi. Patogen pasterellalar kesellenip 

sawalǵan hám olar menen kontaktte bolǵan saw quslar, sonday-aq sinantrop quslar 

organizminde de uzaq waqıt saqlanıp, ózine tán stacionar epizootik oshaq payda 

etedi. Pasterella tasıwshılıq salamat emes xojalıqlarda qaramallar arasında 70%, 

qoylarda 50%, shoshqalarda 45 %, qoyanlarda 50 % hám onnan artıq, quslarda 35-

50 % ke jetedi. Bul jaǵday pasterellyozǵa qarsı gúresiw mashqalaların jáne de 

awırlastıradı hám xojalıqlardı pasterellyozdan salamatlandırıwda áhmiyetke iye. 

Sol sebepli awıl xojalıǵında quslarda ushırasatuǵın pasterellyoz keselliginiń 

zamanagóy diagnostika usılları, aldın alıw hám olarǵa qarsı nátiyjeli gúresiw 

ilajların úyreniw, jetilistiriw, islep shıǵıw hám ámeliyatqa engiziw júdá áhmiyetli 

tema esaplanadı. 

Izertlew materialı hám metodları. Quslardıń pasterellyozı keselligi boyınsha 

ilimiy-izertlew jumısları Qaraqalpaqstan Respublikası Qanlıkól ham Qońırat 

rayonlarında qusshılıqqa maslasqan fermer xojalıqlarında alip barildi.  

Qanlıkól hám Qońırat rayonları xojalıqlarında párrendelerdiń pasterellyoz 

keselliginiń epizootologiyasin úyreniw ushın ChP ―Agro biznes Qanlıkól‖ hám 

―Kongrad golden EGG‖ MChJ favrikalarında epizootik jaǵdayları kózden 

ótkerilip, nabıt bolǵan ayım párrendeler jarıp kórildi hámde olardıń parenximatoz 

organları hám nay tárizli súyek úlgileri alınıp, laboratoriyada bakterioskopiya hám 

kesellik qozgatıwshısın ajıratıw isleri amelge asırıldi.  

Bunıń ushın patologiyalıq úlgilerden baspa súrtpeler tayarlanıp, Gram, 

Romanovskiy Gimza usıllarında boyaldı hám mikroskopta kórildi hám hár túrli 

azıqlıq ortalıqlarǵa, yaǵnıy gósh peptonlı bulon (GPB), gósh peptonlı agar (GPA), 

Suslo agarı, Baktoagar G (Ploskirev) hám Kitt-Tarotsii azıqlıq ortalıqlarına egildi 

hám ósiriw ushin 37,5
0 
C termostatqa qoyıldı. 

Izertlew nátiyjeleri. Alıp barılǵan izertlew natiyjesinde Qanlıkól hám 

Qońırat rayonlarınıń joqarıda atap ótilgen qusshılıq fermalarında tawıq hám quslar 

arasında pasterellyoz keselligine tán bolǵan klinik belgiler- ishteydiń tómenlewi, 

dem alıwda qıyınshılıq, murın yáki awızdan ajıratpalar, kóz jası aǵıwı, tós súyegi 

tarawında isiwler,láńlik jaǵdaylar gúzetilmedi.  

Laboratoriyalıq analizler arqalı alınǵan biologik úlgiler bakteriologik 

úyrenildi. Nátiyjede Pasteurella multocida mikroorganizmi anıqlanbadı. Xojalıqda 

veterinariya-profilaktika jumısları turaqlı alıp barılıwi, ásirese quslardı óz waqtında 

emlew, gigienik normalarǵa ámel etiw hám sharayatlardıń jaqsı ekenligi, quslar 

salamatlıǵın tamiynlewde zárúr faktor bolǵan.  

Juwmaqlaw.Alıp barılǵan izertlewler nátiyjesinde sonı atap ótiw múmkin, 

úyrenilgen fermer xojalıǵında quslar arasında pasterellyoz keselligi ushiramadı. 

Kesellikke tán klinik belgiler, patomorfologik ózgerisler hám laborator tastıyqlaw 

bolmaǵanlıǵı tiykarında usınday juwmaqlar shıǵarıldı. 

Bunday tiykarǵı sebep tiykarında xojalıqlarda quslarǵa tuwri qaraw hám 

gigienik sharayatlar jaratılǵanı, emlew isleri óz waqtında hám tolıq ámelge 

asırılǵanı, veterinariya xızmetiniń iskerligi sistemali jolǵa qoyılǵanlıǵı kórsetildi. 

Sol menen birge quslardıń azıqlanıwı, saqlanıwı hám infekcion keselliklerden 

qorǵalıwına ayrıqsha itibar qaratılǵanı da keselliktiń aldın alıwda zárúrli faktor 

esaplanadi.  

